Монгол Улсын Их Хурлын 2017 оны хаврын ээлжит чуулганы 

Хууль зүйн байнгын хорооны 6 дугаар сарын 08-ны өдөр 

/Пүрэв гараг/-ийн хуралдааны гар тэмдэглэл

Улсын Их Хурлын гишүүн Л.Мөнхбаатар ирц, хэлэлцэх асуудлын дарааллыг танилцуулж, хуралдааныг даргалав.


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 13 цаг 55 минутад Төрийн ордны “Их Эзэн Чингис хаан” танхимд эхлэв. 

Чөлөөтэй: Ш.Раднаасэд, Ж.Батзандан, Ж.Ганбаатар, Ц.Мөнх-Оргил, Н.Оюундарь, Б.Пүрэвдорж, С.Эрдэнэ;

Нэг. Шүүхийн шийдвэр гүйцэтгэх тухай /шинэчилсэн найруулга/ хуулийн төсөл болон холбогдох бусад хуулиудын төсөл /Засгийн газар 2017.04.18-ны өдөр өргөн мэдүүлсэн, эцсийн хэлэлцүүлэг, үргэлжлэл/

Хэлэлцэж буй асуудалтай холбогдуулан Шүүхийн шийдвэр гүйцэтгэх ерөнхий газрын дарга Ц.Амгаланбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг,  Шүүхийн шийдвэр гүйцэтгэх ерөнхий газрын дэд дарга Г.Туулхүү нар оролцов. 

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул нар байлцав. 


Төслийн эцсийн хэлэлцүүлэгт бэлтгэсэн талаар ажлын хэсгээс гаргасан  танилцуулгыг Улсын Их Хурлын гишүүн Х.Нямбаатар танилцуулав.

Улсын Их Хурлын гишүүдээс асуулт гараагүй болно. 

Шүүхийн шийдвэр гүйцэтгэх тухай /шинэчилсэн найруулга/ хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
Монгол Улсын Их Хурлын чуулганы хуралдааны дэгийн тухай хуулийн 23.2.3-т заасны дагуу хураалгах санал:

Л.Мөнхбаатар: -  1. Төслийн 59 дүгээр зүйлийг доор дурдсанаар өөрчлөн найруулах:

“59 дүгээр зүйл. Гадаадад зорчих, цагаачлах эрхийг түдгэлзүүлэхийг хориглох

59.1.Хуульд өөрөөр заагаагүй бол төлбөр төлөгчийн гадаадад зорчих, цагаачлах эрхийг түдгэлзүүлэхийг хориглоно.” гэсэн саналыг дэмжье гэсэн санал хураалт явуулъя. 
Зөвшөөрсөн:
9

Татгалзсан:

1

Бүгд:


10

90.0 хувиар санал дэмжигдлээ.
2.Төслийн доор дурдсан агуулгатай 44 дүгээр зүйлийн 44.2.13, 271 дүгээр зүйлийн 271.3.4 дэх заалтыг тус тус хасах:


“44.2.13.энэ хуульд заасны дагуу гадаадад зорчих, цагаачлах болон тээврийн хэрэгсэл жолоодох эрхийг түдгэлзүүлэх.

271.3.4.шийдвэр гүйцэтгэгчийн саналыг үндэслэн ялтан, албадлагын арга хэмжээ авагдсан этгээдийн гадаадад зорчих, цагаачлах эрхийг түдгэлзүүлэх;” гэсэн саналыг дэмжье гэсэн санал хураалт явуулъя. 
Зөвшөөрсөн:
9

Татгалзсан:

2

Бүгд:


11
81.8 хувиар санал дэмжигдлээ.
Улсын Их Хурлын гишүүн Х.Нямбаатар горимын санал гаргав. 
Л.Мөнхбаатар: - Улсын Их Хурлын гишүүн Х.Нямбаатарын гаргасан,  дээрх 1 дэх санал буюу 59 дүгээр зүйлийг өөрчлөн найруулсантай холбогдуулан 2017 оны 6 дугаар сарын 06-ны өдрийн Байнгын хорооны хуралдаанаар хураалгасан саналын томьёоллын 4 дэх саналыг нэгдсэн хуралдаанаар хураалгах шаардлагагүй болж байгаа тул 4 дэх саналаар дахин санал хураалгах гэсэн горимын саналыг дэмжье гэсэн санал хураалт явуулъя. 
Зөвшөөрсөн:
9

Татгалзсан:

2

Бүгд:


11
81.8 хувиар горимын санал дэмжигдлээ.
Л.Мөнхбаатар: - Горимын санал дэмжигдсэнтэй холбогдуулаад Төслийн 44 дүгээр зүйлийн 44.2.13 дахь заалт, 59 дүгээр зүйл, 271 дүгээр зүйлийн 271.3.4 дэх заалтын “цагаачлах” гэснийг тус тус хасаж, 187 дугаар зүйлийн 187.1.1 дэх заалтыг “зорчих, цагаачлахыг” гэснийг “зорчихыг” гэж өөрчлөх гэсэн саналыг дэмжье гэсэн дахин санал хураалт явуулъя. 
Зөвшөөрсөн:
2

Татгалзсан:

9

Бүгд:


11
18.2 хувиар санал дэмжигдсэнгүй.

Улсын Их Хурлын дэд дарга Ц.Нямдорж үг хэлэв. 

Байнгын хорооноос гарах танилцуулгыг Улсын Их Хурлын гишүүн Х.Нямбаатар Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 12 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 14 цаг 07 минутад өндөрлөв. 

Тэмдэглэлтэй танилцсан: 


ХУУЛЬ ЗҮЙН БАЙНГЫН 


ХОРООНЫ ДАРГА






Ш.РАДНААСЭД


Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ







Ц.АЛТАН-ОД
МОНГОЛ УЛСЫН ИХ ХУРЛЫН 

2017 ОНЫ ХАВРЫН ЭЭЛЖИТ ЧУУЛГАНЫ 

ХУУЛЬ ЗҮЙН БАЙНГЫН ХОРООНЫ 6 ДУГААР САРЫН 08-НЫ ӨДӨР 

/ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 13 цаг 55 минутад эхлэв.

Л.Мөнхбаатар: - Эрхэм гишүүдийн амрыг эрье. Хууль зүйн байнгын хорооны гишүүдийн ирц бүрдсэн тул Хууль зүйн байнгын хорооны 2017 оны 6 дугаар сарын 08-ны өдрийн хуралдаан нээснийг мэдэгдье. 

Байнгын хорооны хуралдаанаар хэлэлцэх асуудлыг танилцуулъя. Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуулийн төслүүд. Засгийн газар 2017 оны 4 сарын 18-ны өдөр өргөн мэдүүлсэн. Эцсийн хэлэлцүүлгийг үргэлжлүүлэн хийе. 

Их Хурал хуралдаан даргалагчаас бас чиглэл өгсөн байгаа. Ингээд эцсийн хэлэлцүүлгийг үргэлжлүүлэн хийе. Хэлэлцэх асуудалтай саналтай гишүүн байна уу? За хэлэлцэх асуудлаа баталъя. Хэлэлцэх асуудалдаа оръё. 

Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуулийн төслүүдийн эцсийн хэлэлцүүлгийг хийе. Төслийн эцсийн хэлэлцүүлэгт бэлтгэсэн талаархи танилцуулгыг Улсын Их Хурлын гишүүн Х.Нямбаатар танилцуулъя. Х.Нямбаатар гишүүн. 

Х.Нямбаатар: - За Байнгын хорооны дарга, эрхэм гишүүд ээ, 

Монгол Улсын Засгийн газраас 2017 оны 4 дүгээр сарын 28-ны өдөр Улсын Их Хуралд өргөн мэдүүлсэн Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурал 2017 оны 5 дугаар сарын 30-ны өдөр хэлэлцсэн. 

Ажлын хэсэг 6 сарын 5, 6-ны өдрүүдэд хуралдаж хуулийн төслүүдийн эцсийн хэлэлцүүлэгт бэлтгэж нэр томъёог жигдэлж төслийн агуулга, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж төсөлд тусгасан бөгөөд 59 дүгээр зүйлийг өөрчлөн найруулсантай холбогдуулан 6 дугаар сарын 06-ны өдрийн Байнгын хорооны хуралдаанаар 59 дүгээр зүйл дээр өөрчлөн найруулах ийм саналыг оруулсан. 

Төслийн ажлын хэсгээс. Төслийн 59 дүгээр зүйлийг доор дурдсанаар өөрчлөн найруулах: 

“59 дүгээр зүйл. Гадаадад зорчих, цагаачлах эрхийг түдгэлзүүлэхийг





  хориглох

59.1.Хуульд өөрөөр заагаагүй бол төлбөр төлөгчийн гадаадад зорчих, цагаачлах эрхийг түдгэлзүүлэхийг хориглоно.”

2.Дээрх 1 дэх  санал дэмжигдсэнтэй холбогдуулан төслийн доор дурдсан агуулгатай 44 дүгээр зүйлийн 44.2.13, 271 дүгээр зүйлийн 271.3.4 дэх заалтыг тус тус хасах:


“44.2.13.энэ хуульд заасны дагуу гадаадад зорчих, цагаачлах болон тээврийн хэрэгсэл жолоодох эрхийг түдгэлзүүлэх;


271.3.4.шийдвэр гүйцэтгэгчийн саналыг үндэслэн ялтан, албадлагын арга хэмжээ авагдсан этгээдийн гадаадад зорчих, цагаачлах эрхийг түдгэлзүүлэх;” гэсэн саналыг шийдвэрлэж өгнө үү. 

Л.Мөнхбаатар: - За хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг танилцуулъя. Шүүхийн шийдвэр гүйцэтгэх ерөнхий газрын дарга Ц.Амгаланбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг,  Шүүхийн шийдвэр гүйцэтгэх ерөнхий газрын дэд дарга Г.Туулхүү.

Төслийн эцсийн хэлэлцүүлэгт бэлтгэсэн танилцуулгатай холбогдуулан асуулт асуух гишүүн байна уу? Алга байна. 

Ажлын хэсгээс гаргасан зарчмын зөрүүтэй саналаар санал хураая. 

Монгол Улсын Их Хурлын чуулганы хуралдааны дэгийн тухай хуулийн 23.2.3-т заасны дагуу хураалгах санал:
1.Төслийн 59 дүгээр зүйлийг доор дурдсанаар өөрчлөн найруулах:

“59 дүгээр зүйл. Гадаадад зорчих, цагаачлах эрхийг түдгэлзүүлэхийг






  хориглох

59.1.Хуульд өөрөөр заагаагүй бол төлбөр төлөгчийн гадаадад зорчих, цагаачлах эрхийг түдгэлзүүлэхийг хориглоно.” Санал хураалт. 
90.0 хувиар санал дэмжигдлээ.
Хоёр. Дээрх 1 дэх  санал дэмжигдсэнтэй холбогдуулан төслийн доор дурдсан агуулгатай 44 дүгээр зүйлийн 44.2.13, 271 дүгээр зүйлийн 271.3.4 дэх заалтыг тус тус хасах:


“44.2.13.энэ хуульд заасны дагуу гадаадад зорчих, цагаачлах болон тээврийн хэрэгсэл жолоодох эрхийг түдгэлзүүлэх.

271.3.4.шийдвэр гүйцэтгэгчийн саналыг үндэслэн ялтан, албадлагын арга хэмжээ авагдсан этгээдийн гадаадад зорчих, цагаачлах эрхийг түдгэлзүүлэх;” Санал хураалт. 
81.8 хувиар энэ санал дэмжигдлээ.
Х.Нямбаатар гишүүн горимын санал гаргая. 
Х.Нямбаатар: - Горимын санал байна. 59 дүгээр зүйлийг өөрчлөн найруулсантай холбогдуулан 6 дугаар сарын 06-ны өдрийн Байнгын хорооны хуралдаанаар хураалгасан 4 дэх саналыг нэгдсэн хуралдаанаар хураалгах шаардлагагүй болж байгаа тул 4 дэх саналыг дахин хураалгах горимын санал гаргаж байна. 
Л.Мөнхбаатар: - Х.Нямбаатар гишүүн горимын санал гаргаж байгаа юм байна. Энэ дээрх 1 дэх санал буюу энэ 59 дүгээр зүйлийг өөрчлөн найруулсантай холбогдуулан 6 дугаар сарын 06-ны өдрийн Байнгын хорооны хуралдаанаар хураалгасан саналын томъёоллын 4 дэх саналыг нэгдсэн хуралдаанаар хураалгах шаардлагагүй болж байгаа тул 4 дэх саналаар дахин санал хураалгах горимын саналыг дэмжье гэсэн томъёоллоор санал хураая. Санал хураалт. 
Х.Нямбаатар гишүүний гаргасан горимын санал 81.8 хувиар дэмжигдсэн байна. 
Энэ санал дэмжигдсэнтэй холбогдуулаад Төслийн 44 дүгээр зүйлийн 44.2.13 дахь заалт, 59 дүгээр зүйл, 271 дүгээр зүйлийн 271.3.4 дэх заалтын “цагаачлах” гэснийг тус тус хасаж, 187 дугаар зүйлийн 187.1.1 дэх заалтыг “зорчих, цагаачлахыг” гэснийг “зорчихыг” гэж өөрчлөх гэсэн санал хураалт явуулъя. 
81.8 хувиар санал дэмжигдсэнгүй.
Ажлын хэсгээс гаргасан зарчмын зөрүүтэй саналуудаар санал хурааж дууслаа. 
Чуулганы нэгдсэн хуралдаанд Байнгын хорооны танилцуулгыг Х.Нямбаатар гишүүн танилцуулах уу? Тийм. Н.Учрал гишүүн байхгүй байгаа юм байна. Н.Учрал гишүүн танилцуулах байсан юм. Х.Нямбаатар гишүүн танилцуулъя. Тийм ээ. Хамтдаа танилцуулах юм. Н.Учрал гишүүний оронд Х.Нямбаатар гишүүн танилцуулчихъя. 
Хууль зүйн байнгын хорооны өнөөдрийн хуралдаанаар хэлэлцэх. Ц.Нямдорж гишүүн үг хэлье. Ц.Нямдорж гишүүний микрофоныг өгөөрэй. 
Ц.Нямдорж: - Энэ Дээд шүүх, Прокурор гэх мэтийн байгууллагуудтай харилцах энэ Их Хурлын харилцааны асуудал байна. Энэ цэцийн гишүүнийг жилийн дараа томилуулах санал Дээд шүүхээс оруулж ирж байгаа юм. Хуулиараа бол 14 хоногийн дотор Дээд шүүх орон гарвал санал оруулах ёстой юм билээ. 
Тэгээд өчигдөр энэ хууль яагаад зөрчигдсөн тайлбар өг гэсэн чинь цааргалж цааргалж байгаад өнөөдөр нэг танхимынх нь шүүгчийн бичиг Их Хуралд ирж байна л даа. Хуулиараа бол Дээд шүүхийг төлөөлөх эрх Ерөнхий шүүгчид л байдаг. Энэ Ерөнхий шүүгч чинь байгаа юу. Ц.Зориг. Энэ ер нь яасан том хүн байна. Төрийн институци хоорондоо харилцаж байхад төлөөлөх эрхтэй хүн бичиг ирүүлдэг болохоос биш замаас нь өөр хүн ирүүлнэ гэж байхгүй шүү дээ. Энэ юмстайгаа тэр харилцаж энэ төлөөлөх эрхийг хэрэгжүүлэх юм уу, үгүй юу. Энэ Их Хуралд ихэрхээд байдгаа болих юм уу, болихгүй юм уу. Ямар хэрэг таслахад Их Хурал оролцох гэж байгаа биш. Өөрийнх нь хариуцлагын асуудал ярихаар яагаад ингэж их зан гаргаад байгаа юм. 
Цаашдаа энэ Их Хурал дээр тогтмоор байна. Энэ Их Хурлаас байгуулдаг байгууллагууд, ийм байгууллагуудтай төрийн институци хоорондын харилцааны асуудлаар харьцахдаа зөвхөн тэр төлөөлөх эрхтэй хүнтэй нь харьцаж баймаар байна шүү дээ. 
Тэгээд өнөөдөр тэр ирүүлсэн бичгээ дахиад тэр Ц.Зоригоор нь гарын үсэг зуруул. Наана чинь давхар давхар хариуцлагын асуудал байгаад байгаа юм. 
Ноднин жил цэцийн гишүүнийг хугацаанаас нь өмнө улс төрийн зорилгоор хөөж явуулахад Дээд шүүхийн хурал болоогүй байхад өөр санал байхгүй гэж бичиг ирүүлж байсан. Тэгж хууль зөрчсөн. Тэгээд чөлөөлөгдөөд явсных нь дараа бүтэн жилийн дараа санал оруулж ирж байгаа юм. Хуулийн 14 хоногийн хугацаа байхгүй болгосон. 
Тэгээд энэ тухайгаа тайлбар өг гэхээр танхимынхаа тэргүүн шүүгч гэнэ үү, юу ч гэнэ вэ нэг хүний гарын үсэгтэй юм ирүүлж байгаа юм. Тэр асуудлаа энэ дэг журамд нь оруулаарай Хууль зүйн байнгын хороо. Цаашдаа Хууль зүйн байнгын хороо энэ институци хоорондын харилцааны асуудал байх юм бол зөвхөн төлөөлөх эрхтэй хүнтэй нь ярина шүү. Тэр хурал дээр одоо төлөөний Тамгын даргаа явуулдгийг нь болиул. Тэр хүн танилцуулах гэж байгаа юм бол тэр ерөнхий шүүгч нь өөрөө ирж танилцуулаарай. Хэн болчихоод, юу болчихоод эд нар ихэрхэж том зан гаргаад байгаа юм. Тийм байсан бол тэр цаг нь юм нь дууссан гэдгийг тэр хүмүүстээ хэлээрэй. 
Хэрвээ өөрсдөө ирж асуудлаа ярихгүй бол, өөрсдөө тэр төлөөлөх эрхээ хэрэгжүүлэхгүй бол оруулсан асуудлыг нь хэлэлцүүлэхгүй шүү. Хууль зөрчихгүй шүү. Үүнийгээ Хууль зүйн байнгын хороон дарга тэр Ерөнхий шүүгчтэй ярь. Хаана яваад байгаа юм. Яасан их үнэтэй гарын үсэгтэй болчихсон. Яасан их төлөөлүүлдэг болчихсон юм. Хэн гээд өөрийгөө ойлгочихсон юм эд нар. 
Л.Мөнхбаатар: - Ц.Нямдорж гишүүний хэлсэн асуудлыг анхааръя. Хууль зүйн байнгын хорооны энэ өдрийн хуралдаанаар хэлэлцэх асуудал дууссан тул Байнгын хорооны хуралдаан хаасныг мэдэгдье. Тийм. Санал, дүгнэлтээ дахин шинэчлээд танилцуулъя. Тийм ээ. 

Хуралдаан 12 минут үргэлжилж, 14 цаг 07 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ







Ц.АЛТАН-ОД
7

